آذربایچان میللتینه موراجیعت ـ                                       1
۲۱ ـ نجی یوز ایلین (عصرین) آستاناسیندا آذربایجان تورک میلتی تاپدالانمیش اینسانی حاقلارینی الده ائتمک اوچون خیابان و کوچه لره توکوله ره ک  اوز اعتیراضلارینی گوستردیلر. اون مینلرجه اینسانین بو عظمتله اعتراضی بونا دلالت ائدیرکی هرزامان آذربایجان میللتی اوز حاقلارینی مدافعه ائدیب یاخود الده ائتمه یه حاضیر و آماده دیر.                                             

آذربایجان میللتی و اوزونه خاص اولان جسارتینی تاریخ بویو ثبوتا یئتیرمیشدیر. بو گونه قده ر  مستملکه چی تهران رژیمی میللی مسئله نی  گومه مه زلییه ووروب ، میللتین اعتیراضلارینا ده یه ر وئرمه ییب ، عکسینه جورـ به ـ جور حیله و کلک لرله اوندان یان کئچمیش لر. آذربایجان میللتینین  ایستک لرینه حاق ـ حقوقلارنا بولوجولوک(تجزیه طلب لیک) پان تورکیست لیک آدی قویماقلا مسئله نی اهمییت سیز گوسترمه یه، باشقالارینا باغلاماغا چالیشمیش و چایشیرلار. هله ده خاطیرلرده دیرکی ۲٩ بهمن قیامی فولدور محمد رضانی آغلایاـ آغلایا ایرانی ترک ائتمه یه مجبور ائتدی. بوگونکو مونافیق مولالار حاکمییتی ائله هامان۲٩  بهمن قیامی نین اوغورسوز نتیجه لریندن بیریدیر.                                                                  یاخیندادا بو جانیلر رئژیمیده هامان رئژیمین عاقبتینه دوچار اولاجاقلار.

آذربایجان میللتی آلدیغی تاریخی تجروبه لریندن بونو اویره نمیشدیرکی، بوندان سونرا اوز گوجونو اوز میللتینه، اوز مقدراتینی تعیین ائتمه یه سفربر ائدیب،اوز میللی منافعی آچیسیندان حرکت ائده جکدیر.داها ایران دئییلن یئرین مسئله لری بیزی ایلگی لندیرمیر. اگر بوگون تهران رئزیمی و اونون جاسوسلاری(ایران غزئتی) آذربایجان میللتینه توهین ائتمکله، میللتیمیزین باشلاتدیغی آزادلیق و قورتولوش ساواشیندان واز گئچه جه یینی دوشونورلرسه چوخ یانیلیرلار. تبریز اهالیسی نین قیامی تیکرار ثابیت ائتدی کی، داها میللتیمیزین صبیر کاساسی داشماقدادیر. اوز موباریزه سینی آپارماغا عزیملیدیر.  دین سیز ، اخلاق سیز مولالارین سیلاحلی قووه لری نین، امنیت قووه لری نین(؟!) وحشیلیک لری ، قادین ـ قیزلاری، اوشاقلاری ، قاری ـ قوجالاری باطوملارلا دویوب ، سیلاحسیز ـ مدنی شکیلده میتینگه قاتلان لارین اوستونه گوله یاغدیریب ، اونلاری اولدوروب یارالامالاری بیر دفعه داها بو دین پالتاریندا اولان جانیلرین حقیقی اوزلرینی گوزلر اونونه سرگیله میشدیر. عین زاماندا  میللتیمیز رئزیمین  جینایت و  پرووکاسییونلاری قارشی سیندا سویوق قانلی قالیب، نه قده ر مدنی بیر میللت اولدوغونو  عملده ثابیت ائتمیشدیر. دونیانین مدنی دولتلری و میللتلریده   آذربایجان میللتی نین بو مدنی اعتیراضلارینی گوروب ، اوز یادداشلاریندا قئید ائتدیلر.

طبیعی اولاراق، مستملکه چی تهران رژیمی اوز باسقیلارینی دوام ائتدیریلیرلرسه ، چئشیدلی حیله لره ـ اویونلارا ال آتیرلارسا، آذربایجان میللتی نین  حاقلی ایستکلری  قارشی سیندا دورارلارسا، میللتیمیز بو دفعه اوز ایراده سیله بو  رئژیمیده تاریخین کولویونه توکه جکدیر.

واحید مستقیل آذربایجان جبهه سی شوونیست تهران رئژیمینه، اونون قوللوقچولارینا سیلاحلی، بوروکراتیک ساواما قووه لرینه ایختار وئریریک کی، آذربایجان اراضیلرینی تئزلیکله ترک ائتسینلر. عکسی تقدیرده آذربایجان میللتی آذربایجانی فارس شوونیزمی نین قبریستانینا چئویره جکدیر. میللتیمیزن قیامی بونو گوستریرکی، آذربایجان میللتی هرنه باهاسینا اولورسا ـ اولسون او حاق و حقوقلارینی، اوز مقدراتینی تعیین ائتمه یه قرارلیدیر.

بیز واحید مستقیل آذربایجان جبهه سی اولاراق اوز میللتیمیزین ایستکلرینی و آماجلارینی مودافعه ائدیب، همیشه اولدوغو کیمی هر یئرده اونلارین یانینداییق.

عشق اولسون تبریزین ایگیت ـ قهرمان قیز و اوغوللاری!

مهو اولسون تئروریست ، شوونیست مستملکه چی تهران رئژیمی!

